
وەك ڕۆژنامەنووس������ێك س������ەرێك ل������ەدادگا 
كۆمەڵایەتیی������ەكان ب������دە، ئەو هاوس������ەرانە 
ب������ە دەگم������ەن دەبین������ی ك������ە لەپرۆس������ەی 
كەمی������ان  مارەییەك������ی  هاوس������ەرگیریاندا، 
دیاری ك������ردووە، ئ������ەو پیاوان������ەی لەقەدەر 
گیرفان������ی خۆیان ژنیان هێن������اوە و وەفادار 
بە بەڵێنە س������ەرەتایەكانیان بوون������ە لەدادگا 
كۆمەڵایەتییەكان������دا نابیندرێ������ن، بەڵام ئەو 
ژن و مێردانەی ك������ە مارەییان خەیاڵی بووە، 
دۆسییەكانیان ئەوەندە لەسەریەك كەڵەكە بووە 
كە لەژمار نایەن.. ژنێك كە هەر لەسەرەتاوە 
چاوی لەمارەیی زۆر نەبێت، حەتمەن چاوی 
لەدواڕۆژی گەشە و بەختەوەری و دڵسۆزی 
و وەف������اداری لەس������ەرووی هەموو ش������تێك 

دەبینێت...
»نەسرین« دەڵێت: دایكە! مریەمی هاوڕێم 
دەیگوت كە بڕیارمدا شوو بكەم، هەوڵ دەدەم 
مێرد بەپیاوێكی ساماندار بكەم، دواتر هانی 
دەدەم كە هەرچی ماڵ و س������امانی هەیەتی 
بەناوی منەوە بی������كات و دواتریش تەڵاقی 
لێوەردەگ������رم و لێی جیا دەبم������ەوە، مریەمی 
هاوڕێم تازە تەمەنی گەیشتۆتە 15 ساڵ«.

بەبیس������تنی قس������ەكانی نەس������رین، س������ەرم 
سوڕدەمێنێ، لەتێڕوانینی مریەمی نەونەمام 
و تازە پێگەیش������توو بۆ ژیانی هاوبەش واق 
وڕماوم، ئاخر یەك دڵی و خۆشەویس������تی و 
وەفا و س������ۆز، لەكوێی و! ئەو تێڕوانینە دوور 
لەئەخلاق و مامەڵە دوور لەئینسانییە لەكوێ؟! 
بۆچوونەكانی مریەم وام لێدەكات بەدێدێكی 
ڕۆژنامەنووسانەی كۆمەڵناسانەی بوارەكەی 
خۆم بەدوای ئ������ەو بابەتە بكەوم و بزانم ئایا 
لەكۆمەڵگەی ئێمەدا ئەو كەسانەی كە وەك 
مریەم بیریان لەژیانی هاوبەش كردۆتەوەو كە 

لەڕێككەوتننامەی ژیانی هاوبەشدا، 
زۆری������ان  مارەییەك������ی 

داواكردووەو دواتری������ش هەوڵی جیابوونەوەیان 
داوە زۆرن، باشە بۆچی ئەوانە هەر لەسەرەتای 
ژیانەوە بی������ر لەو ئامانج������ە تەماحكارانە و 
بەرژەوەندخوازانە دەكەنەوە، بەڕاست هیچ كام 

لەوانە بەئاواتەكەی مریەم گەیشتوون؟
مارەیی لەوشەی )مهر- مەهر(ی عەرەبییەوە 
هات������ووە، بەو مافە دەگوترێ������ت كە ئافرەتان 
لەبەرامبەر پێكهێنانی ژیانی هاوبەش لەگەڵ 
پیاودا، لەهاوسەرەكانیان وەریدەگرن.. مارەیی 
بەو ڕێكەوتننامەیە دەگوترێت كە لەنێوان ژن 
و پیاودا دەبەسترێت و لەڕێككەوتننامەیەكەدا 
خاڵێ������ك دیاری دەكرێ������ت وەك مافی ژن كە 
لەیەكەم ساتی گرێبەستەكە دەكەوێتە ئەستۆی 
پیاو. مێژووی 

مارەیی و ئەو گرێبەستە هاوسەرییە، مێژووی 
هەزاران س������اڵەی هەیە، بەڵام بەپێی سەردەم 
گۆڕانكاری بەسەر بڕگەكان و جۆری دان و 
بەخشینی مارەییدا هاتووە، لەو سەردەمەیدا كە 
مرۆڤ تووشی ژیانی شارنشینی نەهاتبوو، 
ڕەگ������ەزی مێینە وەك كاڵای������ەك مامەڵەی 
پێدەكرا و لەگەڵ كەلوپەل و پێداویستی ژیانی 
ڕۆژان������ە دەگۆڕدرایەوە، ب������ەزۆری لەگەڵ 
ئاژەڵی ماڵی مامەڵ������ەی پێدەكرا، هەربۆیە 
ئەو دیاردەیە هێش������تاش لەنێ������وان كۆمەڵگە 
خێڵەكییەكانی ئەفریقا و بەش������ێك لەئاسیادا 
ماوەتەوە، هێشتاش لەكۆمەڵگە خێڵەكییەكاندا 
ئافرەت دەفرۆشرێ و لەبەرامبەریشدا بەپێی 
ڕێكەوتنەكە مەڕ و بزن و مانگا و كەلوپەلی 

دیكە وەردەگیرێ..
مارەیی لە كۆمەڵگ������ەی كوردیدا بەرلەوەی 
لەس������ەر  لەكۆمەڵگ������ەدا هەبێ،  بنەم������ای 
بنچینەی ئەو ئایینەی كورد باوەڕی پێیەتی 
كە ئایینی ئیس������لامە پابەندە، لەكۆمەڵگەی 
خێڵەكی دورگەی عەرەبی بەرلەئیس������لام ژن 
كاتێك لەگ������ەڵ یەكێك دەچووە ناو كەژاوەی 
ژیانی هاوبەش������ەوە، ماڵباتی هەردوولا واتە 
ژن و پیاوەكە لەس������ەر پارەی نەختینەیی یان 
ماڵ و پێداویستی ڕێكدەكەوتن، كە بەشێكی 
زۆر كەم لەو نرخەی لەمامەڵەكەدا لەسەری 
بەژنەكە، زۆرتری ماڵ  ڕێككەوتبوون دەدرا 
و س������امانی ڕێككەوتننامەك������ە ب������ۆ ماڵی 
باوكی ئافرەتەكە دەبوو. لەئایینی ئیسلامدا 
ڕێككەوتننامەی  و  هاوسەرگیری  پرۆسەی 
هاوسەرگیری خرایە چوارچێوەیەكی دیكەوە 
و بەچاوی كاڵا س������ەیری ئافرەتەكە نەكرا و 
ئی������دی وەرگرتنی هەر پ������ارە و نەخیتنەیەك 
لەلای������ەن بنەماڵەی كچ������ەوە بەحەرام زانرا و 
»شیربایی« واتە ئەو پارەیەی ماڵی باوانی 
كچ������ە لەماڵی ك������وڕە وەریدەگ������رن لەڕیزی 
حەرامەكان داندرا، لەئایینی ئیسلامدا 
كە ژن و پی������اوی كۆمەڵگەی 
ئێم������ە لەس������ەر بنەما و 
ئ������ەو  بڕگەكان������ی 
گرێبەستی  ئایینە 
ی  گیر ر س������ە و ها
دەدەن،  ئەنج������ام 
بۆ  سنوورێك  هیچ 
مارەی������ی دانەندرا، 
واتە ئ������ەو مافە درا 
لەڕاستیش������دا  و  بەژن 
ئافرەت  باوان������ی  بەماڵی 
كە هەر نەختینە و پارەیەك كە 
لەماڵی  دەزانن  بەباشی  خۆیان 
)دەكرێت  بكەن،  داوای  پیاوەكە 

د.شەهلا كازیمی: 

ڕەوتی بەرەو سەرچوونی مارەیی 
لەماوەی 20 ساڵدا بەجۆرێك 

بەرەو هەڵكشان چووە كە لە50 
مسقاڵ زێڕەوە گەیشتۆتە 200 

مسقاڵ زێڕ

تەمەنی 

 شوو بە 
ڵە دیەوێت

15 سا

ساماندارێك بكات
خشڵ و زێڕ 

كامەرانی
دروست ناكات

مارەیی ئەنگوستیلەیەكی گڵ بێت، یان پارە 
و خش������ڵ و زێڕێكی زۆر( بۆیە جار هەبووە 
لەگەڵ ئەوەیدا ك������وڕ وكچە و هەموولایەك 
بەپرۆسەی هاوس������ەرگیرییەكە ڕازی بوونەو 
هیچ گرفتێك نەماوە، لەدوایین ساتدا لەسەر 
دیاریكردنی مارەی������ی و لەكاتی مارەكردندا 
واتە ئەو كاتەی كە م������ەلا و خەڵكی دیكە 
بۆ پرۆسەكە بانگهێشت كراون، هەموو شتێك 
هەڵوەشاوەتەوە و گەیش������توونەتە خاڵی سفر، 
چونكە ماڵی باوانی كچە لەسەر ئەم باوەڕەن 
كە هەتا مارەیی كچەكەیان زیاتر بێت، ئەوە 
زیاتر بەبایەخ و چاوی ڕێزەوە س������ەیركراون، 
گەرچ������ی نازانن بناغ������ەی ژیانی هاوبەش 
پێكەوە گونجان و خۆشەویستییە نەك مارەیی 

زۆر!
»كچی خۆم بەقوربانت بم، چۆن ئەو قسانە 
دەكەی، بەخوای نابێ لەس������ێ سەد مسقاڵ 
كەمتر داوا بكەی، بۆ تۆ چت كەمترە لەكچی 
مامە ڕەحیمت، جوانت������ری، خوێندەوارتری، 
خۆش������مدەوێ و سۆز و هەس������ت، ئەو قسانە 
هەمووی بۆ نووسین باشن، بەخوای دواڕۆژ 
هەر مارەییەك������ەت پێدەمێن������ێ، كێ دەڵێت 
سبەی وازت لێناهێنێ، خۆ بەدەستی بەتاڵ 
ناگەڕێیەوە« ئەوانە قسەی دایكی نەشمیلن 
كە بڕی������ار وایە بەم زووان������ە لەگەڵ كوڕێك 
كە زیاتر لەسێ س������اڵە بەهیوای یەك دەژین 
زەماوەند بكا و كێش������ەكان لەلایەن ماڵباتی 
هەردوولا كۆتاییان هاتووە، بەڵام داواكردنی 
مارەیی خەریكە كێش������ە دروست بكات. ئایا 
بەڕاس������تی مارەیی زۆر خۆشبەختی دێنێ 
و كۆش������كی هیوای ژیانی هاوبەش پتەوتر 

دەكات!
د. ش������ەهلا كازیمی پور لەلێكۆڵینەوەیەكیدا 
ب������ۆ ناوەندی كۆمەڵگەی ئاس������یا و ئەفریقا 
ب������ەو ئاكامە گەیش������تووە ك������ە ڕەوتی بەرەو 
س������ەرچوونی مارەیی لەماوەی 20 س������اڵدا 
بەجۆرێك بەرەو هەڵكش������ان چ������ووە كە لە50 
مسقاڵ زێڕەوە گەیشتۆتە 200 مسقاڵ زێڕ، 
ئەویش لەچین������ی ناوەنددا، ئەگینا لەچینی 

داراو خاوەن سەرمایە زۆر لەوە زیاترە..
ئەگەر چاوێك بەدۆسییە كۆمەڵایەتییەكانی 
وڵاتانی ڕۆژهەڵاتی ناوەڕاس������ت بەتایبەتی 
وڵاتانی عەرەبی و ئەو وڵاتانەی گرێبەستی 
هاوس������ەرییان بەپێ������ی ئایینی ئیس������لام بووە 
بخش������ێنین و س������ەرێك ل������ەدادگاكان بدەین، 
دەبینین ئەو كێش������انەی پێوەندییان بەمارەیی 
زۆرەوە هەیە لەهەموو دۆس������ییەكان زیاترن، 
چونكە ژن و مێرد لەس������ەر هەر كێشەیەكی 
كۆمەڵایەت������ی پەنا بۆ ت������ەڵاق و جیابوونەوە 
بەرن، مەسەلەی مارەیی، بەتایبەتی ئەگەر 

مارەییەكی زۆر بێت دەبێتە كێشەیەكی دیكە، 
واتە كورد گوتەنی دەردی سەرباری دەردان!

د. داوەری شێخاوەندی بەرپرسی زانستی – 
پسپۆری كاروباری كۆمەڵایەتی لەسەندیكای 
كۆمەڵناسانی ئێراندا لەبارەی مارەیی زۆر لەم 
سەردەمەی كە ئێستا تێداین دەڵێت: هۆكاری 
ئەوەی كە مارەی������ی وەك مافێكی ئایینی و 
یاس������ایی ژنان كە لەڕێككەوتننامەی ژیانی 
هاوبەشدا دیاریان كردووە، ڕوو لەهەڵكشانە و 
زۆربوونە بۆ ئ������ەوە دەگەڕێتەوە كە ئەمڕۆكە 
بایەخ������ی مرۆڤ������ەكان بەهۆی ئەو س������امان 
و دارایی������ەی كە هەیان������ە دیاریدەكرێت نەك 
بەهۆی بواری بەه������رەی مرۆڤەكە و توانا و 
بایەخی ئینس������انیان، تەنانەت گەلێك جاران 
دەبینین دوو بنەماڵە تەنیا بەهۆی زێدەكردن 
سامانەكەیان و مامەڵەكردن پێكەوە پرۆسەی 
هاوس������ەرگیری لەنێوانیاندا ڕوو دەدات، كە 
دانان������ی مارەییەك������ی زۆر، یەكێك لەمەرجە 
س������ەرەكییەكانی پێكهێنانی ئەو پرۆسەیەیە، 
ئاساییە ژیانێكیش لەسەر ئەم بنەمایە دروست 

بێت، ئاكامەكەی چۆن دەبێت.
هۆكارەكان������ی دیاریكردنی مارەیی زۆر وەك 
پاڵپشتێك بۆ ژنان گەلێك زۆرن كە گرنگترینیان 
ئەوەیە كە ئافرەتان س������ەرچاوەیەكی ئەمنی 
دارای������ی ب������ۆ دواڕۆژ دیاری بكەن، باش������ە 
بۆچی ئافرەتان وابیردەكەنەوە كە دوای چەند 
ساڵی دیكە هاوسەرەكەیان هیچ سەرمایەكی 
نامێنێ و هەموو شتێك كۆتایی دێت؟ دكتۆر 
شێخاوەندی هۆكاری ئەو بیركردنەوەیە لەوەدا 
دەبینێ ك������ە لەوڵاتانی دواكەوت������وودا ژنان 
زۆربەیان بێ������كارن و لەماڵ������ەوەن، جگە لەو 

مارەییە خەیاڵییە كە نازانن وەریدەگرن یان نا؟ 
هیچ پاڵپشتێكی داراییان نییە، بەلەدەستدانی 
هاوسەرەكەیان س������امانی هاوسەرەكە لەنێوان 
میراتگرەكاندا دابەش دەكرێت و ژنەكە هیچ 

شتێكی بۆ نامێنێ.
هۆكارێكی دیك������ەی كە ئافرەت������ان داوای 
مارەیی زۆر دەكەن بەتایبەتی لەكۆمەڵگەی 
كوردی������دا ئەوەیە كە ژنان بەرلەوەی دەس������ت 
بەژیان������ی نوێ بكەن، ترس������یان ل������ەوە هەیە 
ك������ە پیاوەكانیان ژنیان بەس������ەربێنن و ئەوان 
فەرامۆش بكەن، هەربۆیە مارەیی زۆر وەك 
هەڕەشە و مەترسی بۆ هاوسەرەكانیان بەكار 
دێنن. بەڵام ئایا مارەیی زۆر پاڵپش������تێكە بۆ 
ژیانی دواڕۆژ؟ ئەگەر مارەیی زۆر تەلاری 
خۆشەویستی و ژیانی هاوسەرێتی پتەوكردبا 
دەبا ئەو هاوس������ەرانەی ك������ە مارەییان زۆرە 
قەت لەب������ەردەرگای دادگاكان نەبینرابان و 
ئەگەر مارەی������ی كەمیش بەمانای بەبێبایەخ 
سەیركردنی ئافرەت دابندرێت، دەبا ئەوانەی 
كە لەس������ەر مارەیەكی كەم ژیانی هاوبەشیان 
پێكهێناوە هیچ خۆشەویس������تی و س������ۆزێك 
لەنێویان������دا نەبا، ب������ەڵام پێچەوانەكەی ئێمە 
زۆر دەبینین، وات������ە ئەوانەی مارەییان زۆرە 
هەمش������ە ژیانیان پڕ لەگرفتتر بووە، چونكە 
ئەگەر چەكی مارەیی زۆر لەبەردەستی ژنە 
دابێت، چەكی تەڵاقیش لەبەر دەس������تی پیاو 
دایە، پیاو دەتوان������ێ  ژیانێكی جەهەننەمی 
بۆ ژنەكەی دروس������ت ب������كات ، بەجۆرێك كە 
ژنە نەتەنیا ئامادە بێ لەهەموو مارەییەكی 
خۆی خۆش بێت، بگرە ئامادە بێ  پارەیەكیش 
بداتە ئەو پیاوەی كە ژیانی لێكردۆتە دۆزەخ 
هەر بۆ ئ������ەوەی ڕزگاری بێت. بۆیە دكتۆر 
شێخاوەندی لەسەر ئەم بڕوایەیە كە كێشەی 
مارەیی زۆر بۆ خاوەن س������ەرمایە و داراكان 
نییە، ئەوەی تووش������ی  كێش������ەیەكی ئەوتۆ 
گرف������ت دەبێت چین������ی مامناوەن������دە، لەو 
چینەدا پی������اوەكان زۆر بڕوایان بەخۆیان نییە 
و یا ئامادەن لەئاس������ت هەموو فەرمانەكانی 
ژنەكانیان������دا ملكەچ بن، ی������ان كارێك بكەن 
بۆئەوەی  بكەن������ە دۆزەخ،  لەژنەكانیان  ژیان 
ژنەكە بەویس������تی خۆی بگەڕێتەوە بۆ خاڵی 
س������فر و كۆتای������ی بەهەموو ش������تێك بێنێ. 
بنەماڵەكان دەب������ێ منداڵەكانیان وا پەروەردە 
بكەن بەتایبەتی دایكان كە كچەكانیان لەبری 
مارەیی زۆر داوای ڕێزگرتن و خۆشەویستی 
و پێكەوە گونجان بكەنەوە و پێیان بڵێن بەهرە 
و توانا پیاو و دڵس������ۆزی و وەفاداراییەكەی 
بكاتە مارەیی و پاڵپشتی ژیانی دواڕۆژیان؟ 
بیردەكەنەوە  ئەوانەی بەمج������ۆرە  بێگوم������ان 

بەختەوەرتر و سەركەوتووترن.

د. داوەری شێخاوەندی:

ئەمڕۆكە بایەخی مرۆڤەكان 
بەهۆی ئەو سامان و داراییەی 
كە هەیانە دیاریدەكرێت نەك 
بەهۆی بواری بەهرەی مرۆڤەكە

ئێمە هەردەم سینگمان فراوانە بۆ 
رەخنەگرتن، بەڵام رەخنەیه ك  لەسەر 

بنەمای راستی
لە ژم������ارەی 866ی گۆڤاری گوڵان لە 
فایل������ی كۆمەڵایەتی راپۆرتێكی تایبەت 
لەس������ەر خۆكوشتنی كچە یاریزانی تۆپی 
دەستی یانەی قەڵا خوالێخۆشبوو هەرێم 
رۆژنامەنووس)سانا  لەلایەن  خۆش������ەوی 
س������لێمان( ئام������ادە كرابوو، ل������ەم راپۆرتە 
چەن������د رەخنەیەكی دوور لە راس������تی و 
ئاراستەی  راس������تیەكان  لە  ئاگابوون  بێ 
یەكێتی تۆپی دەس������تی كوردستان كراوە، 
بۆ دەرخس������تنی راس������تییەكان بەپێویستم 

زانی ئەم روونكردنەوەیە بڵاوبكەمەوە.
لە دەستپێكی راپۆرتەكە باس لە چۆنیەتی 
روودان������ی ئەم كارس������اتە دەكات كه  ئەمە 
پێوەن������دی بە یەكێتیەكەمانه وه  نییە، بەڵام 
ئامادەكاری  راپۆرتەكە،  ناوەڕاس������تی  لە 
بابەتەكە باس ل������ە لێدوانی هاورێیەكان و 
یاریزانانی تۆپی دەست دەكات، كە گوایە 
لە لاپ������ەڕەی كۆمەڵایەتی فەیس������بووك 
رەخنە لە یەكێتی تۆپی دەستی كوردستان 
دەگرن، بە بیانۆی ئەوەی، كە ئەم یەكێتیە 
هیچ كاردانەوەیەكی نەب������ووە لە بەرانبەر 

ئەم كارەساتە.
ئێمە وەكو یەكێتی تۆپی دەستی كوردستان 
هەردەم سینگمان فراوانە بۆ رەخنەگرتن، 
بەڵام رەخنە لەسەر بنەمای راستی نەوەك 
لەسەر بنەمای هەڵە و نەبوونی زانیاری، 
بۆیە ئێم������ە ئەم تۆمەتان������ە رەتدەكەینەوە 
و تەئكید ل������ەوە دەكەینەوە، كە گش������ت 
زانیارییەكان لە راس������تی دوورن، چونكە 
لە یاری كۆتایی خول������ی پلە یەكەكانی 
كوردس������تان بۆ تۆپی دەست، كە لە نێوان 
ه������ەردوو یانەی نەورۆز و پێش������مەرگەی 
هەولێر لە هۆڵی داخراوی شه هید فرەنسۆ 
هەریری بەرێوەچوو، پێش دەس������تپێكردنی 
یارییەكە گشت ئامادەبووانی نێو هۆڵەكە 
خولەكێ������ك وەس������تان بۆ گیان������ی پاكی 

یاریزانی خوالێخۆش������بوو، لە هەمان كاتدا 
لافیتەیەكی سەرەخۆش������ی ب������ۆ بنەماڵەی 
خوالێخۆش������بوو لە نێو هۆڵەكە هەڵواسرابوو 
و هاوخەم������ی خۆمان ئاراس������تەی بنەماڵە 
و هاوڕێیانی خوالێخۆش������بوو كرد لەهەمان 
كات������دا وێن������ەی یاریزانی خوالێخۆش������بوو 
لە نێو هۆڵەكە هەڵواس������رابوو و یاریزانانی 
هەردوو یانە پارچە قوماش������ی )رەش( یان 
لە درێس������یان هەڵواس������یبوو وەك نیشاندانی 
هاوخەمی خۆیان بۆ ئەم كاره ساتە دڵتەزێنە 
و بڕیارماندا گشت هاورێیەكانی و راهێنەر 
و س������ەرۆكی یانەی قەڵا بانگهێشتی ئەم 
مەراسیمە بكەین بۆ ئەوەی گیانی پاكی 

ئەم كچە یاریزانە بەرز رابگرین.
دەبوای������ە ئامادەكاری ئ������ەم راپۆرتە 

ت������ەواو لەس������ەر  بەدواداچوون������ی 
بابەتەك������ە بكات بەمەبەس������تی 

گەیشتن بە راستییەكان.
ئ������ەوەی جێگەی له م 

یاریزانەكان  ل������ە  هەندێك  راپۆرته داخە 
یەكێت������ی تۆپی دەس������تی كوردس������تان بە 
كەمتەرخەم دەزانن هەر ئەم یاریزانانە بوون 
ل������ە كاتی بەرێوەچونی مەراس������یمی یاری 
كۆتایی خولی پلە یەكەكانی كوردستان لە 
نێو هۆڵەك������ەدا ئامادەبوون بەچاوی خۆیان 
ئ������اگاداری گش������ت چاڵاكییەكان������ی ئەم 

مەراسیمە بوون.
ل������ە كۆتاییدا تەئكید ل������ەوە دەكەمەوە، كە 
یەكێت������ی تۆپ������ی پێی كوردس������تان هەردەم 
پارێزگاری لە مافی یاریزانەكان دەكات و 
خۆمان بە خەمخۆری یاریزانەكان و یانەكان 
و ناوبژیوانان دەزانین و هیچ كات درێغیمان 
نەكردووە و چاڵاكی و كارەكانمان شاهیدی 

قسەكانمانە.
دووبارە پرس������ە و سەره خۆشی و هاوخەمی 

خ������ۆم و ئەندامان������ەی یەكێت������ی تۆپی 
دەستی كوردس������تان ئاراستەی بنەماڵەی 
خواڵێخۆش������بوو دەكەم و هی������وادارام ئەمە 

دواین ناخۆشی بێت بۆ ئەم خانەوادەیە.

بێجان ئیبراهیم
سەرۆكی یەكێتی تۆپی دەستی 

كوردستان

روونكردنەوەیەك لە یەكێتی تۆپی دەستی كوردستان:

خۆكوشتنی ئه و كچه  یاریزانه  په یوه ندی به  
یه كێتیه كه مانه وه  نییه 

ئافرەت خۆی دەسووتێنـــــــــــــــــــــێت یان دەسووتێندرێت؟
پار ساڵ 351 ئافرەت لەهــــــــــــــــــــەرێمی كوردستان سووتاون

بەرگەی ئەو هەموو سووكایەتیەم نەگرت
)س.م( ئافرەتێ������ك ب������وو بەوت������ەی خۆی ب������ەردەوام 
سووكایەتی پێدەكرا، پار ساڵ خۆی سووتاند، )ن.م( 
كە دەكاتە خوش������كی )س( دەڵێت »باوكم )س(ی دا 
بەپیاوێك كە تەمەنی زۆر لەو گەورەتر بوو، سەرەڕای 
ئەوەش بەردەوام س������ووكایەتی پێدەك������ردو توندوتیژی 
بەرامبەر بەكاردەهێنا. )ن( وتیشی: ڕۆژێك پێوەندیان 
پێوەكردم وتیان خوشكەكەت لەنەخۆشخانەیە و خۆی 

س������ووتاندووە، كاتێك چوومە لای گریا و وتی: زۆر 
بێزارب������ووم لەژیانی خۆم حەز دەك������ەم بمرم، چونكە 
بەر گەی ئەو هەموو سووكایەتیەم نەماوە كه ڕۆژانە 
بەرامب������ەرم دەكرێت، ئەوە ب������وو دوای 3 ڕۆژ گیانی 
لەدەس������تدا، بەڵام هۆكاری مردنی خوشكەكەم باوكم 

بوو، چونكە بەزۆر دای بەو پیاوە. 
ئافرەتێكی تر بەناوی )ر.ح( كەتەمەنی 25 س������اڵه 
و س������ێ س������اڵ بەر لەئێس������تا لەداخی براكەی خۆی 

دەس������ووتێنێت، بەڵام ماڵ������ەوەی زوو فریای كەوتن و 
لەم������ردن ڕزگاریان كرد. ئەو ئافرەتە دەڵێت »لەگەڵ 
براكەم بووە شەڕمان زۆر توڕە بووم و لەئەنجامدا خۆم 
س������ووتاند، بەڵام ماڵەوەم زوو فریام كەوتن ڕزگاریان 
كردم، )ر.ح( پەش������یمانی خۆی دەربڕی لەهەوڵەی 

خۆسووتانی«.
لەماوەی )دە( مانگ 340 حاڵەتی خۆسووتان 

لەشاری هەولێر و دەوروبەری تۆمار كراوە

شنە
 رۆ

ئا:

* * *
ڕێژەی سووتانی ئافرەتان لەهەرێمی كوردستان تا دێت ڕوو لەزیادبوون دەكات و توێژەرێكی دەروونی دەڵێت ئافرەت چ خۆی بسووتێنێت 
یان بیس������ووتێنن، ئەوا كۆمەڵگە تاوانب������ارە. بەپێی ئاماری بەڕێوەبەرایەتی بەدواداچوونی توندوتیژی دژ بەئافرەتان لەس������اڵی 2011دا 
لەهەرێمی كوردستان 228 حاڵەتی سووتان و 123حاڵەتی خۆسووتان هەبووە. لەدرێژەی ڕاپۆرتەكەدا هاتووە لەشاری هەولێر 84 حاڵەتی 
س������ووتان و 37 حاڵەتی خۆس������ووتان هەبووە، لەپارێزگاری سلێمانی 87 حاڵەتی س������ووتان و 37 حاڵەتی خۆسووتان هەبووە، لەپارێزگای 
دهۆكیش 34 حاڵەتی سووتان 51 حاڵەتی خۆسووتان هەبووە، هەروەها لەسنووری گەرمیانیش 27حاڵەتی سووتان و 7 حاڵەتی خۆسووتان 
دیاریكراوە. جێگەی ئاماژەیە ئەم ڕاپۆرتە ئەوە دەخاتە ڕوو بەشێك لەو ئافرەتانە بەهۆی قەزاو قەدەرەوە سووتاون یاخود لەئەنجامی بوونی 

نەخۆشی دەروونییەوە خۆیان سووتاندووە، بەشەكەی تریش بەهۆی توندوتیژی بەرامبەریانەوە خۆیان سووتاندووە.
* * *

گۆمەڵگە گوشار دەخاتە سەر 
دەرونی ئافرەت بۆ ئەوەی خۆی 

بسوتێنێت

ئافرەت خۆی دەسووتێنـــــــــــــــــــــێت یان دەسووتێندرێت؟
پار ساڵ 351 ئافرەت لەهــــــــــــــــــــەرێمی كوردستان سووتاون

بەه������ۆی تەقینەوەی بوتڵی غ������از و زۆپا و پەرەمێز 
بووە، بەڵام دەتوانم بڵێم زۆربەیان لەس������ەر كێش������ەی 
كۆمەڵایەتی خۆیان س������ووتاندوه و ویستویانە كۆتایی 
بەژیانیان بهێنن، هەروەها زۆربەی ئەو كەسانەی كە 
خۆیان دەسووتێنن سووتانەكەیان لەپلە سێیە و ئەوانەی 

سووتانەكەیان لەو پلەیەیە زۆربەیان ئافرەتن.  
بەردەوام پێوەندیمان لەگەڵ نەخۆشخانەكان هەیە

)د.س������امان( س������ەبارەت بەوەی تا چەند كۆنتاكتیان 
لەگ������ەڵ بەڕێوەبەرایەت������ی توندوتی������ژی هەیە وتی 
بەشێوەیەكی  توندوتیژی  بەڕێوەبەرایەتی  »تائێس������تا 
كارا نەهاتوونەتە لای ئێمە، ئەوان تەنیا داوای ئامار 
و زانیاری دەكەن بۆ دیراسەت كردن و ناشزانم تاچەند 
توانیویانە كاری لەس������ەر بكەن، چونكە ئەوان دەبێ 
كاری لەس������ەر بكەن«. سەبارەت بەنەبوونی كۆنتاكت 
لەگ������ەڵ نەخۆش������خانەی فریاكەوتن������ی ڕۆژئاوای 
هەولێر دەڵێت »ئێم������ە كۆنتاكتی بەردەوامان لەگەڵ 
نەخۆش������خانەی ئێمێرجنس������ی هەی������ه،  چەندین جار 
نووس������راومان بۆ وەزارەتی داد كردووە داوامان كردووە 

بكاتەوه،  گوش������ارە دەروونی و كۆمەڵایەتییەكان وایان 
لێدەكات ڕوو لەخۆسووتان بكەن . هودا ئەوەش دەخاته 
ڕوو كە ڕۆژ دوای ڕۆژ هۆكارەكانی خۆسووتاندن ڕوو 
لەزیاد بوونن، هەروەها یاسای)غس������ل العار( دووبارە 
هەمواركرایەوە و كۆمەڵێك دەزگای تایبەت بەئافرەتان 
دامەزرێن������ران و چەندین بنكە تایبەت بەس������كاڵای 
ئافرەت كراونەتەوە، هودە وتیش������ی »ئێستا خەڵكانێك 
هەن گوشارێكی زۆر دەخەنە سەر ئافرەت بۆ ئەوەی 
ناچ������ار بێت خۆی بس������ووتێنێت و بەدەس������تی خۆی 
كۆتایی بەژیانی بهێنێت، واتا لەبەر ئەوە ئەو كەسانە 
بۆئەوەی لەڕووی یاساییەوە تووشی لیپێچینەوە نەبن 
و سزا نەدرێن بەتاوانی كوشتنی ئافرەت، هەوڵ دەدەن 
بەشێوەیەكی تر وا لەو ئافرەتە دەكەن كەخۆی بكوژێت 
و كۆتایی بەژیانی بهێنێت، هەر بۆیەشە ڕۆژ لەدوای 
ڕۆژ ڕێژەی خۆس������ووتاندنی ئافرەت������ان لەزیادبوونه،  
چونكە گوش������ارەكان لەلایەن كۆمەڵگەوە زیاد دەكرێن 

بەرامبەر به ئافرەتان«.
دكتۆر یوسف حەمه ساڵح سەرۆكی بەشی دەرونزانی 
ل������ه كۆلێژی ئادابی زانكۆی س������ەڵاحەددین پێیوایە 
ئافرەت چ خۆی بس������ووتێنێت یان بیس������ووتێنن، ئەوا 
كۆمەڵگ������ە تاوانب������ارە و دەڵێ������ت »چونك������ە زۆڵمی 
كۆمەڵگە و پاڵن������ەرە دەروونییەكانە كە وا لەمرۆڤ 
دەكات بكەون������ە ژێر كاریگ������ەری دەروونی و بڕیاری 
خۆس������ووتان بدەن و كۆتایی بەژیانی������ان بهێنن«. د. 
یوسف ئەوەش دەخاتەڕوو، كە بوونی ئەم ڕێژەیە زۆرەی 
خۆس������ووتان نیشانەیەكی زۆر مەترس������یداره،  چونكە 
چینێكی س������ەرەكی كۆمەڵگە بەم شێوە مەترسیدارە 
ڕوو دەكاتە خۆكوشتن، لەبەر ئەوەی كۆمەڵگەی ئێمە 
كۆمەڵگە یەكی پیاوس������الارییە بۆیە هۆكاری جیاواز 
هەیە ك������ە وادەكات ئافرەتان بەم ش������ێوەیە ڕوو بكەنە 

خۆكوشتن و خۆسووتاندن.

دكت������ۆر س������امان حوس������ێن بەرزنج������ی بەڕێوەبەری 
نەخۆشخانەی فریاكەوتنی ڕۆژئاوای هەولێر سەبارەت 
نەخۆشانەی  بەحاڵەتەكانی خۆس������ووتان دەڵێ »ئەو 
كە س������ووتاون زۆربەیان ئافرەتن خۆیان دەس������ووتێنن و 
ئیرادەی خۆكوشتنیان هەیه،  لەبواری تەندروستیشەوە 
بەكەس������ێكی دەروون ناجێگر دادەنرێت و هەر بۆیەشە 
ئێس������تا بەش������ی دەروونیمان كردۆتەوە بۆئەوانەی كە 
حاڵەتی دەروونیان باش نییە«. )د.س������امان( وتیشی 
»پار س������اڵ لەمانگی 3 تاكو كۆتایی مانگی 12 
دا 340 س������ووتانی ڕەگەزی مێ هەب������ووە لەهەولێر 
و دەوروبەری كە بەش������ێكی زۆری������ان ئافرەت بوونە و 
لەڕووی پزیش������كییەوە لەتەمەنی ناوەند بوونە واتا له 
تەمەنی گەنجی«. دواتر نەقیب ژیلەمۆ عەبدولقادر 
بەڕێوەبەری  بەڕێوەبەرایەتی نەهێش������تنی توندوتیژی  
دژی  ئافرەت������ان لەب������ارەی جیاوازی نێ������وان ئاماری 
ئیمێرجنس������ی،  نەخۆش������خانەی  لەگەڵ  توندوتیژی 
وتی »ئەوان هەموو حاڵەتەكان دەنووس������ن و تۆماری 
دەك������ەن، كەچی ئێمە تەنی������ا ئ������ەو حاڵەتانە تۆمار 
دەكەی������ن كەبەه������ۆی توندوتیژییەوە س������ووتاو،ن واتە 
س������اڵی )2011(  بەكارهاتووە.  توندوتیژی دژی������ان 
نزیكەی )37( حاڵەتی خۆس������ووتانمان هەبووە بەپێی 
ئیفادەكانیان دەركەوتووە كەخۆیان سووتاندووە لەداخی 
كەسوكاریان، و  )84( س������ووتانمان هەبووە كە بەقەزا 
و قەدەر س������ووتاون، بەڵام لەس������اڵی)2010( نزیكەی 
)64( خۆسووتان و)102(س������ووتانمان هەبووە، لێرەدا 
دەردەكەوێت كە لەس������الی 2011 بەشێوەیەكی بەرچاو 
ڕێژەی خۆس������ووتان كەمی كردووە بە بەراورد لەگەڵ 

ساڵی 2010«.
)د. س������امان( ئاماژە ب������ەوەش دەدا، كە زۆربەی ئەو 
ئافرەتانەی خۆیان دەس������ووتێن لەنەخۆش������خانە دەڵێن 

دكتۆر سامان حوسێن بەرزنجی نەقیب ژیلەمۆ عەبدولقادر

بەڕێوەبەرایەتی توندوتیژی تەنیا 
ئەو حاڵەتانە تۆمار دەكات كە 

توندوتیژیان بەرامبەر كراوە

كە لێكۆلەرەوەی داد لەهەموو نەخۆشخانەكان هەبێت، 
چونكە پێویس������تە ئەفس������ەری بنكەی ئەو گەڕەكە 
بچێتە نەخۆش������خانەكە و لێكۆلەرەوەی دادی بەردەوام 

لەوێ  بێت«.
د. سامان ئەوەشی خستە ڕوو كە ئێستا ئەفسەرێكی 
لێكۆڵین������ەوە بە بەردەوامی لەو نەخۆش������خانەیە دەوام 
دەكات و بەش������ێویەكی زۆرباش و بەوردی چاودێری 
حاڵەتەكان دەكات، هەر كەیس������ێك بگاتە نەخۆشخانە 
ڕاستەوخۆ به هاوكاری لێكۆلەرەوەی دادی ئیفادەكەی 

وەردەگرن. 
كۆمەڵە خەڵكانێك هەن گوشار دەخەنە سەر ئافرەت 

بۆئەوەی خۆی بسووتێنێت
ه������ودا زەنگەنە چالاكوانی ب������واری ئافرەتان پێیوایە 
ئەو ئافرەتانەی خۆیان دەس������ووتێنن هیچیان بەویستی 
خۆی������ان ئەم كارە ئەنجام ن������ادەن و دەڵێت »كۆمەڵێك 
ه������ۆكار پاڵنەرە تا ئەو كەس������ە بیر لەخۆس������ووتاندن 

لەو  یەكێك������ە  ڕەئ������وف  رێگا 
ئافرەتە چالاكوانانە كە بەردەوام 
لەكۆڕ و كۆبوونەوە و سیمینار 
و بۆنەكان������دا بوونی هەیه بۆ 
ئافرەت،  لەمافی  داكۆكیكردن 
لەهەم������ان كات������دا ئەندام������ی 
ڕێكخ������راوی  ڕابەرایەت������ی 
لەپێوەندییەك������دا  ئافرەتان������ە، 
وەڵام������ی چەند پرس������یارێكی 

گوڵان������ی دای������ەوە ئەمەش 
دەقی وەڵامەكانیەتی.

*س������اڵانێکە بەردەوام ئ������ەوە دووب������ارە دەبێتەوە گوایا 
بەربەست لەبەردەم بەش������داری سیاسی ئافرەتدا هەیە، 
زۆربەی ئافرەتەکان زیاتری������ن گلەیی لەکۆمەڵگە و 
نەریت و دین دەکەن، لەکاتێکدا لەئێس������تادا هێندەی 
ئافرەت چووەتە بوارە جیاجیاکانەوە، دەیان و س������ەدان 
ڕێکخراوی داکۆکیکار لەمافەکەنی ئافرەتان هەن، 
ئافرەت چووەتە بواری سیاس������ەتەوە، کەچی هێش������تا 
گلەی������ی لەکۆمەڵگ������ە و عەقڵیەت������ی کۆمەڵایەتی 

پیاوسالاری دەکرێت، تۆ لەمبارەوە ڕات چۆنە؟

- س������ەرەتا دەبێ باس لەو فەزا سیاسیە بکەم کە بۆتە 
هۆی بەشداری زیاتری ئافرەتان لەبوارە جیا جیاکاندا 
بەر لە بە دەورەی 20 س������اڵی ڕابردوو، دەورەیەکی پر 
لەکێش������مەکێش بوو بۆ ئافرەتان بەوەی کە ڕێکخراوە 
تەقلیدیی������ەکان وات������ە ئەوان������ەی س������ەر بەحزبەکانن 
لەکۆمەڵگەدا خەریک������ی جۆرێک لەکارکردن بوون، 
هاوکات جۆرێکی تر لەرێکخراو هاتە دەر کە قسەی 
لەماف و ئازادی ڕەهای ئافرەت دەکرد لەکوردستان، 
بێت������ە دەر لەکوردس������تان کە ئاکامەک������ەی هەندێ 
هەنگاوی باش������ی بۆ ئافرەتان هێنایە کایەوە لەوانەش 
بەدەس������تهێنانی بریارێک لەلایەن دەسەڵاتی کوردی 
کە کوش������تنی ئافرەت وەک كوشتنی عەمدی سەیر 
دەکرێت. ئەم ئاڵوگۆڕە سەرباری ئەوەی سەرکەوتنێک 
بوو بۆ ئافرەت������ان و بزووتنەوەکەی، بەڵام هاوکات 
س������ەرەتایەک بوو بۆ هەوڵەکانی دەس������ەڵات بۆ 
لەناوبردنی ئ������ەو دەنگە ناڕازی و ئازایەی کە 
لەمەیداندا بوو، ئەمە دەورەیەکی کورتی ئەو 
کار و خەباتە بوو ک������ە بزووتنەوەی ئافرەتان 

ئەنجامیدا لە نێوان سالێ 1993_2000.
لەدوای ڕووخانی ڕژیمی بەعس دەورەیەکی 
ت������ر ل������ەکاری ڕێکخراوەیی س������ەریهەڵدا. 
کۆمەڵگ������ە بەش������ێوەیەکی زۆر بەرفراوانتر 
کرای������ەوە بەڕووی تاکەکان������ی کۆمەڵگەو 
بەتایب������ەت میدیای کوردی و لەو نێوەش������دا 
بزووتن������ەوەی ئافرەت������ان و ڕێکخراوەکان������ی 
ئاهێک������ی تازەیان پیاهاتەوە بۆ کاروچالاکی، 

بەڵام بەشێوەیەکی زۆر تازەتر لەجاران.

ڕێگا ڕەئوف: 

ئافرەت هەیە ئەندام پەرلەمانە و بەربەست بۆ 
ئافرەتان دروست دەكات

52

20
12

/2
/1

3 
 )8

67
ە )

مار
ژ

تی
ڵایە
مە
كۆ



53

20
12

/2
/1

3 
 )8

67
ە )

مار
ژ

تی
ڵایە
مە
كۆ

و بگرە یاسایەکی زۆر دواکەوتوانەتر دانرا. هەوڵدانی 
ج������ددی لەهەر بوارێکدا ل������ەو کۆمەڵگەیەی ئێمەدا 
پێویس������تی بەکاری جدی هەیە. ه������ەر ئافرەتێک 
ناتوانێت دەرەقەتی ئەو جۆرە لە کارکردن بێت، بۆیە 
ئەگەر کەس������ێک پێی وابێت کەئەو کارە ئاس������انە 
بە بڕوای م������ن کار ناکات بۆیە ئاس������انە بەلایەوە. 
ناکرێت لەکاتێکی زۆر هەس������تیاری وەک دەنگدان 
بۆ یاس������ایەك یاخود بۆ هەر مەس������ەلەیەکی تر کە 
تایبەت بێ������ت بەئافرەت بێدەنگ بێت و بڵێت خۆ من 
لەپەرلەم������ان کارم ئەوە نییە؟ ناکرێت ناس������نامەی 
ئافرەتێت������ی خۆیان فڕێ بدەن لەب������ەر ئەوەی کاری 
تایب������ەت بەئافرەت������ان نییە! بۆچ������ی پیاوانی ئەندام 
پەرلەمان هیچ کات ئەوە فەرامۆش ناکەن کە پیاون 
و هەوڵ دەدەن بەبیروبۆچونی خۆیان قس������ە لەس������ەر 
دۆزی ئاف������رەت بکەن، بۆچ������ی ئافرەت دەبێ خۆی 
لەئافرەتێتی خۆی داماڵێتت؟ مەگەر چەوس������انەوەو 
بێمافی ئافرەت هەموومان ناگرێتەوە بەپەرلەمانتار و 

خوێندکار و فەرمانبەر و...تاد؟
م������ن پێموای������ە ئەم������ە ڕەنگ������ە یەکێک بێ������ت لەو 
بیرکردنەوانەی کە زیانی داوە لەمەسەلەی ئافرەت، 
ک������ە وای لێهاتووە کەس خۆی بەس������احیبی نازانێت 

کەچی بەئیشە سووک و ئاسانەکە ناو دەبرێت!.
•  هەس������ت ناکەیت ئافرەتەكان������ی ئێمە تەنانەت لە 
بڕیاردانیش������دا کە پێوەندی بەچارەنووسی ئافرەتەوە 
هەیە و لەگەڵ یەک کۆک نین و زیاتر وابەستەی 
س������تراتیژ و فەلس������ەفەی پیاوان������ی حزبەکانیانن؟ 
هەروەک هەمیشە ڕێکخراوەکان لەژێر ڕکێفی حزبە 

پیاوانەکاندا کاردەکەن؟
-  بەداخ������ەوە ڕێکخراوەکانی ئافرەتان لەچەندین لاوە 
گەم������اڕۆ دراون کە ڕێگری دەکات لەگەش������ەیان، 
لەبەر بوونی پیاو س������الاریدا. بۆیە ناسەربەخۆ بوونی 
ڕێکخ������راوەکان بەجۆرێکە کە حزبەکان بەباش������ترین 
جێ������گای دەزانن ب������ۆ کپکردنی دەنگ������ی ئافرەتان 
کە ئەمە کارەس������اتە تووش������ی ئەم بزووتنەوەیە بووە. 
بزووتنەوەی������ەک خ������ۆی پێویس������تی بەکۆمەک و 
پشتیوانی هەیە تا بتوانێت لەسەر پێی خۆی بووەستێ 
و وەک بزووتنەوەیەکی سەربەخۆ کار بکات، بەڵام 
لەهەموو بوارەکاندا قۆرخ کراوەو ئافرەتانیش خۆیان 
ه������ۆکاری ئەم قۆرخکردنەن. بۆ هاتنە دەر لەم بازنە 
داخراوە ئومێ������دی زۆرم نییە کە ئ������ەم ڕێکخراوانە 
بیکەن، چونکە ئەوان بەئامانجی گەشەپێدان و بردنە 
پیش������ەوەی كێشەی ئافرەتان نەهاتوونەتە ئاراوە، بگرە 
بۆ کۆمەک و پاشکۆیەتی حزبەکان دروست بوون، 
بۆیە بەدیهاتنی ڕاستیەكی لەم شێوەیە خەیاڵ بێت. 
ئەنجوومەن������ی خانمان������ی  س������اڵێکە  نزیک������ەی   •
س������ەر بەئەنجوومەنی وەزیران پۆس������تی س������ەرۆکی 
ئەنجوومەنەکەی ڕاگرتبوو، کە پرس������یارمان دەکرد 
ئەیانوت ئافرەتەكان هێندەی بەنەفەس������ی حزبایەتی 
داوای ئ������ەو پۆس������تە ئەکەن، ئەوەن������ە کارامەیی و 
لێهاتووییان نەکردۆتە بنەما، تۆ ڕات چیە؟ هەروەها 
ڕات چۆنە بەو ئەنجوومەنە؟ ئەمە بۆ ئەوە نەبوو کە 
بیرۆکەی وەزارەتی کاروباری ئافرەتانی پێ بگۆڕن؟ 
»ئەگەرچ������ی من دژی بیرۆک������ەی ئەو وەزارەتەم« 
بەڵام لەگ������ەڵ هەبوونی ئەو هەم������وو ڕێکخراوە چ 

هاوکات ئەم کرانەوەیە کە چەندین لایەنی پۆزەتیفی 
بوو، لایەنی نیگەتیفیش������ی بوو. ئافرەتان بەجۆرێکی 
زۆر بەرف������راوان هاتن������ە مەیدانی ڕۆژنامەنووس������ی، 
سیاسی، کۆمەڵایەتی و...تاد. بەڵام لەسەر ئەساسی 
پاش������خانێکی سیاس������ی پتەو و بەهێز نەب������وو، بەڵکو 
لەس������ەر ئەساسی کاری حزبی. ئامارەكانی کوشتن و 
خۆسووتاندنی ئافرەتان شاهیدی ئەم قسانەن، ئافرەتان 
لەزۆر شوێن بەشداری سیاسی دەکەن، بەڵام گلەیی و 
گازەندەیان هیشتا هەیە. کەواتە ئەمە بۆ وایە؟ ئەگەر 
ئافرەتان بواری بەش������داریان هەیە ئەی بۆچی گلەیی 
دەک������ەن؟ ئەگەر گلەیی دەکەن ئەی بۆچی ئاڵوگۆر 

بەدی ناهێنن؟
با هەموو ئەندامانی پەرلەمانی کوردس������تان ئافرەت 
بن کە بەهەمووی������ان نەتوانن مافێکی یاس������ایی بۆ 
ئافرەت بەدەس������ت بهێنن چ لەمەسەلەکە دەگۆڕێت؟ 
بەپێچەوانەوە زۆرێک لەو ئافرەتانە بوونەتە کۆس������پ 
و ڕێگر لەب������ەردەم ئەو هەوڵانەی ک������ە ئافرەتانێک 
لەدەرەوەی پەرلەمان دەیدەن بۆ بەدەستهێنانی مافێکی 

زیاتر.
بۆیە دەتوانم بڵێم هەم گلەیی و گازەندەکە لەش������وێنی 
خۆیەت������ی و هەمیش هەبوونی ئاف������رەت لەبوارەکاندا 
هەیە، بەڵام وەک وتم کەسی شیاو لەجێگای شیاودا 

نییە.

پێویس������ت بەو ئەنجوومەنە ئ������ەکات؟ چی کردووە 
لەڕێکخراوەکان زیات������ر؟ تۆ بڵێی ئەو ئەنجوومەنە 
لەڕێکخراوەکان باشتر بتوانێ بچێتە ناو ئافرەتانی 

چەوساوە و مافخوراوەوە؟
-  ئەم ئەنجوومەنە ب������ەس ڕێگریەكی ترە لەبەردەم 
ئافرەتان، كاتێك پەرلەمان یان هەر دەزگاو جێگایەکی 
تر خەریکی دروستکردنی دەزگا بێت لەناو دەزگادا 
ئەوا ئ������ەو جۆرە دەزگایانە زۆرت������ر ئەبنە کارێکی 
بیرۆکرات������ی تا ئەوەی ئەرک و فەرمانێک بەجێ 
بێنن یاخود جێگەیەکیان هەبێت لەهاوسەنگیەکاندا. 
بۆ سەرقاڵکردنی ئافرەتانە بەدروستکردنی شتێک 
کە کۆم������ەک ناکات بەئافرەت������ان، کەواتە ئەمە 
بۆ دەکات؟ ئ������ەم جۆرە كاران������ەش دوو ئامانجیان 
لەپش������تەوەیە، یەکەمیان ئەوەیە حزبەکە کاندیدەکە 
ڕازی بک������ەن بەجێگەو مەکانەتێ������ک. دووەمیان 
وەختێک دەزگایەک پێوەندی بەخەڵکەوە نامێنێت 
ئەکەوێتە گیان������ی هەیکەل و پێکهاتەکەی خۆی 
ئەمەش دۆزینەوەی کارێكە لەبڕی بێ ئیش������ی!. 
لەه������ەر دوو حاڵەتەک������ەدا دەرەنجامێکی بەکردەوەو 
مەلموس������ی نابێ������ت، بۆ ماوەیەک������ی زۆر خەڵک 
و دەزگای ڕاگەیاندن������ەكان و ئۆرگانەکانی تری 
حکومی و ئەهلی پێوە س������ەرقاڵ ئەکەن.هەروەها 
زۆربەی زۆری پۆس������تە هەستیار و بەرزەکانی چ 

حکومەت و چ دامودەزگاکانی تر هەرگیز لەسەر 
بنەم������ای کارامەیی و توان������ا و لێهاتوویی نەبووەو 
هەمیشە سەرچاوەی لەپۆستی حزبیەوە وەرگرتووە، 
بەداخەوە كەسی بەتوانا لەشوێنی گونجاو دانەنراوە 
لەهەم������وو بوارەكان������دا ڕەنگ������ی داوەت������ەوە بواری 
ئافرەتانیش خراپترین بوارە و پەرتەوازەترین بەش������ی 
کۆمەڵگەی������ەو ئەحزاب������ەکان بەئاس������انی زەفەری 
پێدەبەن، چونکە بزووتنەوەیەکی یەکگرتوو نییە. 

•  ل������ە کابین������ەی حەوت������دا بەب������اوەڕی تۆ ئەو 
ئەنجوومەنە چی بەس������ەر دێت؟ داخوا پۆس������تی 
س������ەرۆکی ئەنجوومەنەک������ە هەر لای ش������یوعی 

ئەمێنێت؟
- ناتوان������م بڵێ������م ئ������ەم ئەنجومەن������ە دەمێنێت یان 
هەڵدەوەش������ێتەوە، بەڵام بەدڵنیاییەوە هیچ کارێکی 
س������ەیر و عەجیب ناکات کەببێتە جێگەی سەرنج 
و ڕوانین تەنانەت خۆش������یان کەلەوێ کار دەکەن. 
بۆی������ە جیاوازییەك ناکات ئەو پۆس������تە لەلای چ 
حزبێکە، ش������یوعی بێت یان یەکێت������ی یان پارتی 
هەموویان بەهەمان ش������ێوە لەسیاس������ەت کاردەکەن 
ک������ە تەنیا پێوەن������دی بەئافرەتەوە نیی������ە ئەو جۆرە 
لەکارک������ردن. خۆ ئەم کێش������ەیە تەنی������ا یەخەی 
ئافرەتان������ی نەگرتۆتەوە هەموو کابینەکانی هەرێم 
بەهەم������ان قەیراندا تێدەپەڕێت کە حزبایەتی لەپێش 

بەرژەوەندی خەڵكێک دێت.

* بەڵام گرنگە هەموو ئەو ئافرەتانەی لەپەرلەماندان 
تەنی������ا کار بۆ دۆزی ئافرەت بکەن؟ ئایا ئەمە ئەوە 
پشتڕاس������ت ناکاتەوە ک������ە دەڵێن »هەڵب������ەت ئەمە 
من نایڵێ������م« هەندێ دەڵێن ب������واری ئافرەتان بووەتە 
بوارە ئاس������انەکە کە ئافرەت خۆی پێوە مەش������غووڵ 
دەکات؟ ئ������ەی چۆن قس������ە لەکارامەی������ی ئافرەت 
بکەین لەبوارەکانی تردا؟ ئەی کۆمەڵگە پێویستی 
بەئافرەتی کارام������ە و لێهاتوو نییە بۆ خزمەتکردنی 

کۆمەڵگە؟
-مەرج نیی������ە هەموو ئەو ئافرەتان������ەی لەپەرلەمانن 
خەریک بن بەمەس������ەلەی ئافرەتان������ەوە. من پێموایە 
کارک������ردن ب������ۆ دۆزی ئاف������رەت س������ەختترین کارە 
لەکوردستان، چوون کارکردن بۆ ئافرەت لەدیدگای 
منەوە واتە بەرەنگاربوون������ەوە لەدژی دواکەوتوویی، 
پیاوس������الاری، ئایین، یاس������ا، و کەلت������ور و عاداتی 
دواکەوتووان������ە کە ه������ەرکام لەمانە ئاس������تەمێکە 
چ لەب������ەردەم ئافرەت������ان وەک تاک������دا، چ لەبەردەم 
دۆزی ئافرەتان وەک کارک������ردن. بۆیە ئەگەر خۆ 
مەش������غوڵکردن بێت بە بڕوای من نەیکەن ئەو کارە 
باشترە. ئەگەر بواری ئافرەتان ئاسانە ئەی بۆ کەدێتە 
س������ەر س������ادەترین ئاڵوگۆڕ لەهەلومەرجی ئافرەتاندا 
هەموو دنیا دێتە قس������ەو هی������چ کام لەو خانمانەی 
پەرلەمان خۆیان ناکەن بەساحیبی؟ هەموومان دیتمان 
چۆن مەسەلەی فرەژنی دەنگی پێدرایەوە لەپەرلەمان 

رێکخراوەکانی ئافره تان 
لەچەندین لاوە گەماڕۆ دراون 
کە رێگری دەکات لەگەشەیان 
له به ر بوونی پیاو سالاریدا

كه سی به توانا له شوێنی گونجاو 
دانه نراوه  و له هه موو بواره كاندا 

ڕه نگی داوه ته وه  بواری 
ئافره تانیش خراپترین بوارە


